
ABSTRACT

Sahih Muslim is one of the greatest manuscript in Hadith and studies of transmitter. Many
researches had come out that amid methodology of Imam Muslim, the most significant one is to
accommodate the authentic hadith in early chapter. However, Imam Muslim's method towards
compilation of authentic hadith in his Sahih is various, and it has a very high purpose and
intellectual value to explain the existense of deficiencies in the text or the chain of hadith (ila/
hadith). Starting from that, this article aims to analyze the method of explanation of ilal hadith
in Sahih Muslim according to Hamzah al-Malyabari. The analysis was conducted with reference
to the books of ‘ilal as well as studies related to the methodology of Sahih Muslim. The result of
this research can clarify the community's misunderstanding of this book and can be used by
current hadith researchers in interacting with the hadiths of Sahih Muslims.

Pengenalan

Kajian metodologi penulisan karya-karya hadith terutamanya Sahih Muslim amat perlu untuk
diteliti dan ditelaah dengan lebih mendalam. Hal ini kerana setiap penulisan mempunyai
metodologi tersendiri.! Sebagai contoh, Abi Ja‘far al-Tahawi menulis kitabnya Sharh Ma‘Gni al-
Athar bagi menjawab percanggahan hadith yang berlaku dalam bentuk permasalahan figh.?
Begitu juga penulisan Sahih Muslim, penulisannya berbeza dengan penulisan imam kutub sittah
yang lain kerana Imam Muslim menulis sahihnya dengan diletakkan mugaddimah kitab. Bahkan,

1 Fauzi Deraman, “Metodologi Muhaddithin: Suatu Sorotan”, Jurnal Usuluddin 12 (2000), 1.
2 Rohaizan Baru, “Mukhtalif Al-Hadith: Wacana Perbahasan Kontradiksi Hadith”, Jurnal Islam Dan
Masyarakat Kontemporari, 1 (2014), 30-31.

Imam Muslim menyusun kitab sahihnya dalam suatu bentuk yang unik dan kreatif.> Oleh itu,
menarik untuk dilakukan penelitian kerana sebelum ini diketahui bahawa Sahih Muslim sebagai
karya yang hanya menghimpunkan hadith-hadith sahih sahaja. Realitinya, Imam Muslim hanya
memuatkan hadith-hadith berstatus sahih sebagai hadith usul tetapi hadith-hadith yang
berstatus lebih rendah daripada itu turut dimuatkan oleh beliau kerana hendak menerangkan
‘illah sesuatu hadith.*

Namun demikian, perbahasan fllah dalam Sahih Muslim jarang dibahaskan dalam
wacana hadith di Malaysia. Kebanyakan pengkaji semasa hanya memfokuskan kepada kajian-
kajian berbentuk tematik terhadap hadith-hadith Sahih Muslim. Faktor ini adalah disebabkan
Sahih Muslim dianggap kitab hadith yang paling sahih setelah Sahih al-Bukhdri. Bahkan, para
ulama telah bersepakat dalam perkara ini.> Tetapi, kajian mendapati bahawa dari satu sudut
pendekatan ini sesuai apabila melibatkan masyarakat awam. Dalam masa yang sama, dari sudut
yang lain pula merungkai permasalahan ‘illah terhadap hadith-hadith Sahih Muslim adalah
penting kerana perkara ini memang disebutkan oleh Imam Muslim dalam mugaddimah
sahihnya. Beliau berkata:

Terjemahan: Dan kami akan menambah -insyaAllah- syarahan dan penjelasan

pada tempat-tempat tertentu dalam kitab ini ketika hendak menyebutkan

hadith-hadith yang berillat.®
Maka, ini menunjukkan bahawa penyusunan hadith-hadith di dalam sahihnya terkadang boleh
berubah kerana tujuannya untuk menerangkan ‘illah pada hadith berkenaan. Oleh itu, beliau
menegaskan bahawa perlunya pengulangan hadith bagi menjelaskan keberadaan ‘illah pada
sesuatu hadith, kerana terdapat faedah yang boleh diambil daripada pengulangan tersebut
sama ada pada sanad ataupun matan.”

Oleh itu, antara tokoh yang menonjol membahaskan perkara ini adalah Hamzah al-
Malyabari. Beliau adalah anak kelahiran Kannur yang terletak di daerah Kerala, Selatan India
pada tahun 1952. Beliau dilahirkan dalam keadaan yatim. Beliau telah pun berkahwin dan
mempunyai empat orang anak.® Beliau dikenali sebagai seorang yang kritis dan sentiasa

3 Mohd Faiz Hakimi Mat Idris, Ishak Suliaman, Ahmad Zahid Salleh, Sofyuddin Yusof, Abdillah Hisham
Abdul Wahab, Mohd A’'Tarahim Mohd Razali & Nor Hafizi Yusof, “Metodologi Imam Muslim dalam
Penyusunan Teks Hadith dalam Sahihnya.”, Jurnal Islam dan Masyarakat Kontemporari 10.1 (2015),
75.

4 Muhammad ‘Awwamah, Min Manhaj al-lmém Muslim fi * Aradi al-Hadith al-Mu‘allal fi Sahihihi
(Jeddah: Dar al-Minhaj, 2017), 21-24.

5 Muhyi al-Yahya bin Sharaf al-Nawawi, al-Minhéj Sharh Sahih Muslim bin al-Hajjaj (BeirGt: Dar lhya’ al-
Turath al-‘Arab1, 1392), 1: 14.

& Muslim bin al-Hajjaj, al-Musnad al-Sahih al-Mukhtasar bi Nag! al-‘Ad! ‘an al-‘Ad| ila Rasulillah SAW, ed.
Muhammad Fu’ad ‘Abd al-Baqi (Beirut: Dar lhya’ al-Turath al-‘Arabi, t.t), 1: 7.

7 ‘Ashir Dihni, “Manhaj al-lmam Muslim bin al-Hajjaj fi Dhikr al-Akhbar al-Mu‘allalah min Khilal Kitabih
al-Musnad al-Sahih”, (disertasi sarjana, Universiti Batinah, Algeria, 2005), 122.

8 Abu Khalid al-lmarati, “Tarjamah al-Mdjizah i al-Shaykh Hamzah al-Malyabari”, laman sesawang
Multaqa Ahl al-Hadith, dicapai 31 Mei 2020,
http://www.ahlalhdeeth.com/~ahl/vb/showthread.php?s=a4dal2b0cdbe845852eb9c9672915d3d&t=
3662.

mempertahankan metodologi ulama mutaqaddimin®. Keperibadian beliau yang tidak gemar
kepada kontroversi dapat dilihat melalui penulisan-penulisan yang beliau hasilkan. Pada tahun
1982 Hamzah al-Malyabari menyambung pengajiannya di peringkat doktor falsafah di Universiti
Umm al-Qura. Selama enam tahun beliau belajar di sana dan akhirnya membentuk gaya
pemahaman beliau dalam bidang hadith yang cenderung dengan metodologi aliran kritik hadith
mutaqaddimin.*®

Skop dan Metodologi Kajian

Kajian ini bersifat kajian kualitatif yang menggunakan metode pengumpulan data melalui kajian
kepustakaan. Kesemua data yang terkumpul akan dianalisis mengguna pakai kaedah induktif
dan deduktif. Pendekatan ini dilakukan ke atas karya-karya tokoh Hamzah al-Malyabari serta
mugaddimah kitab Sahih Muslim bagi mendapatkan sudut pandang Hamzah al-Malyabart
terhadap metode penerangan ‘illah di sisi Imam Muslim. Dalam masa yang sama, kaedah analisis
dokumen turut diguna pakai bagi memberikan maklumat yang relevan kepada isu dan masalah
yang dikaji.

Kajian memfokuskan perbahasan kajian terhadap pendekatan Hamzah al-Malyabari
dalam memahami metode penerangan ‘illah dalam Sahih Muslim. Penelitian dibuat berdasarkan
kepada tema hadith terpilih iaitu kelebihan solat di Masjid Nabi SAW. Di peringkat awal
perbahasan, kajian akan memperkenalkan terlebih dahulu tokoh terpilih iaitu Hamzah al-
Malyabarl. Antara perkara yang akan disentuh ialah latar belakang kehidupan yang merangkumi
nama, gelaran, kelahiran, perjalanan pendidikan dan lain-lain. Seterusnya, pengkaji
menumpukan analisis kepada tema hadis terpilih tersebut berdasarkan idea dan sudut pandang
Hamzah al-Malyabari dengan merujuk kepada ketetapan yang dilakukan oleh Imam Muslim
dalam mugaddimahnya.

Dapatan Kajian
Kaedah Penyusunan Hadith Dalam Sahih Muslim

Metodologi penyusunan hadith yang paling terkenal oleh Imam Muslim adalah sentiasa
mendahulukan hadith-hadith daripada kategori pertama dalam sahihnya. Perkara ini bermaksud
beliau akan meletakkan hadith-hadith yang paling sahih di awal bab. Di samping itu, beliau
gemar menghimpunkan jalur-jalur riwayat dalam sahihnya. Oleh itu, membuktikan bahawa
beliau amat memberikan perhatian yang tinggi terhadap aspek sanad.

Meskipun begitu, metodologi penyusunannya akan berubah apabila beliau hendak
menerangkan ‘jllah. Apabila terdapat ‘llah dalam sesuatu hadith maka beliau akan
mendahulukan hadith yang lemah terlebih dahulu kemudian diikuti dengan hadith yang lebih
kuat. Dalam muqgaddimahnya, beliau menegaskan bahawa:

°

Istilah ulama mutaqgaddimin bermaksud ahli hadith yang berada dalam fasa riwdyah. Mereka hidup
pada masa-masa formatif ilmu hadith yang seiringan dengan proses-proses pengumpulan, penapisan
dan pembukuan hadith. (Umar Muhammad Noor, 2016).

10 1bid.

Terjemahan: Dan kami akan menambah -insyaAllah- syarahan dan penjelasan pada tempat-
tempat tertentu dalam kitab ini ketika hendak menyebutkan hadith-hadith yang berillat.?

Berdasarkan kepada perkataan Imam Muslim di atas, maka menunjukkan bahawa susunan
hadith-hadith dalam sahihnya akan berubah apabila beliau hendak menerangkan ‘illah pada
sesuatu hadith. Oleh itu, beliau menegaskan bahawa perlunya pengulangan hadith bagi
menjelaskan keberadaan ‘illah pada sesuatu hadith, kerana terdapat faedah yang boleh diambil
daripada pengulangan tersebut sama ada pada sanad ataupun matan.?

Perkara utama yang dapat difokuskan di sini adalah penyusunan hadith-hadith di dalam
sahihnya amat berkait rapat dengan ‘illah dan bagaimana ‘illah tersebut didedahkan serta
dijelaskan oleh beliau melalui susunan hadith-hadith. Kajian mendapati penyusunan hadith
dalam Sahih Muslim dapat diperincikan kepada dua bahagian. Pertama, adalah susunan yang
melibatkan ‘llah pada sanad dan kedua susunan yang melibatkan ‘llah pada matan.

Penerangan ‘/llah Pada Sanad Menurut Imam Muslim

Praktik kebiasaan Imam Muslim ketika menyusun hadith-hadith dalam sahihnya adalah beliau
akan mendahulukan hadith-hadith yang paling sahih terlebih dahulu. Kemudian, akan diikuti
dengan hadith-hadith yang lebih rendah daripada hadith yang paling sahih tersebut mengikut
turutan tingkatannya secara terperinci. Hal ini sebagaimana disebutkan dalam kebanyakan karya
ulama hadith berkenaan metodologi Imam Muslim.*?

Imam Muslim ketika menulis kitab sahihnya beliau hanya meletakkan tajuk kitab sahaja
dan tidak meletakkan tajuk bab seperti Imam al-Bukhari yang meletakkan tajuk bab pada setiap
hadith yang beliau tulis. Walaupun begitu, Imam Muslim telah menyusun dan mengelompokkan
hadith-hadith yang beliau tulis pada bab-bab tertentu tanpa beliau sebutkan nama tajuk bab
secara jelas. Perkara ini disebutkan oleh Ibn al-Salah dalam karyanya al-Siyanah seperti berikut:

Sl dasdy i) 3 s s Dl e ol ooy [ I ey Ll O

Terjemahan: Imam Muslim menyusun kitabnya dengan bab-bab, kitab ini
pada asalnya mengandungi bab-bab, namun beliau tidak menyebutkan tajuk-
tajuknya agar tidak bertambah tebal kitab atau kerana sebab yang lain.'

Oleh itu, untuk mengetahui perbezaan bab yang dimaksudkan oleh Imam Muslim memerlukan
kepada penelitian terhadap perbincangan hadith-hadith sebelum dan selepas.

11 Muslim bin al-Hajjaj, al-Musnad al-Sahih al-Mukhtasar bi Naql al-‘Ad! ‘an al-‘Ad! ila Rasulillah SAW, 1:
7.

12 “Ashir Dihni, “Manhaj al-lmam Muslim bin al-Hajjaj fi Dhikr al-Akhbar al-Mu‘allalah min Khilal Kitabih
al-Musnad al-Sahih”, 122.

13 “Ali ‘Abd al-Basit Mazid, Minhdj al-Muhaddithin fi al-Qarni al-Awwal al-Hijri hattd ‘Asring al-Hadir
(t.tp.: al-Hay’ah al-Misriyyah al-‘Amah li al-Kitab, t.t), 287.

¥ “Uthman bin ‘Abd al-Rahman Ibn al-Saldh, Siyanah Sahih Muslim min al-lkhlal wa al-Ghalat wa
Himayatih min al-Isqat wa al-Saqt, ed. Mawfiq ‘Abd Allah ‘Abd al-Qadir (Beirat: Dar al-Gharb al-Islamt,
1408), 1: 103. Lihat juga Muhammad ‘Awwamah, Min Manhaj al-Imam Muslim fi ‘Aradi al-Hadith al-
Mu‘allal fi Sahihihi 8-9.

50



Ibrahim Adham Mohd Rokhibi & Khadher Ahmad / Online Journal of Research in Islamic Studies 9 (1) (2022): 47-66

Kebiasaan beliau menyusun hadith-hadith dalam sahihnya dengan mendahulukan
hadith yang paling sahih adalah sekiranya beliau hendak menerangkan ‘illah yang berlaku pada
sanad. Maka, hadith yang tidak sahih akan berada pada akhir bab. Bahkan, susunan beliau akan
semakin rendah dan menurun mengikut tingkat kekuatan seseorang perawi dalam setiap sanad.

Contohnya, hadith yang membicarakan berkenaan tidak mencela akan makanan iaitu:

JU) ‘ Loas aﬁ°/} JU ‘(""‘AJ‘L\_ dw‘ cuj_-,. gJ" #jj ‘Ls_; J 6.4 8

Terjemahan: Yahya bin Yahya, Zuhayr bin Harb dan Ishag bin lbrahim
menceritakan kepada kami, -Zuhayr berkata: Menceritakan kepada kami- dan
telah berkata (Yahya dan Ishaq): Jarir telah mengkhabarkan kepada kami,
daripada al-A‘mash, daripada Abl Hazim, daripada Abd Hurayrah, beliau
berkata: Rasulullah SAW tidak akan mencela sesuatu makanan sekalipun,
sekiranya baginda hendak memakan sesuatu baginda akan memakannya, dan
sekiranya  baginda enggan memakannya maka baginda akan
meninggalkannya.'®

Kemudian pada hadith seterusnya Imam Muslim hanya menyebutkan sanad sahaja dan
matannya diisyaratkan dengan lafaz “4is” yang menunjukkan bahawa matannya adalah hampir
sama lafaz dengan hadith sebelum. Sanadnya adalah seperti berikut:

;o;,u

Terjemahan: Ahmad bin Yinus menceritakan kepada kami, (beliau berkata)
Zuhayr menceritakan kepada kami, (beliau berkata) Sulayman al-A‘mash
menceritakan kepada kami dengan sanad ini sepertinya (seperti matan
sebelum).t®

Seterusnya, Imam Muslim datangkan pula hadith dengan sanad yang berbeza lafaz matan tetapi
maknanya adalah sama, iaitu:

[
)

Terjemahan: ‘Abd bin Humayd menceritakan kepada kami, (beliau berkata)
‘Abd al-Razzaq, ‘Abd al-Malik bin ‘Amr dan ‘Umar bin Sa‘d Ablu Dawud al-

15 Muslim bin al-Hajjaj Abu al-Husayn al-Naysaburi, al-Musnad al-Sahih al-Mukhtasar bi Nagl al-‘Adl ‘an
‘Adl ila Rasdl Allah SAW, 3: 1632.
16 Ipid.

51



Ibrahim Adham Mohd Rokhibi & Khadher Ahmad / Online Journal of Research in Islamic Studies 9 (1) (2022): 47-66

Hafarm mengkhabarkan kepada kami, kesemuanya (berkata) daripada Sufyan,
daripada al-A‘mash dengan sanad ini sepertinya (seakan matan sebelum).'’

Imam Muslim datangkan pula lagi dua hadith terakhir yang masih membincangkan topik yang
sama namun dengan lafaz matan yang berbeza dengan hadith tiga awal, iaitu:

Bl sl gres (E00 g dady 38 4G ans Gl K A
Gls JT g (a2 ol g GV s gy 4 Bl 06 s oY
65 L vl ot g el 0 o [ Jug &35 by 106 b Uf 32

«e8a gty 1 85 AT 3gERI 1Y)

Terjemahan: AbG Bakr bin Ab1 Shaybah, Abl Kurayb, Muhammad bin al-
Muthanna dan ‘Amr al-Nagid menceritakan kepada kami, dan lafaz daripada
AbU Kurayb, mereka berkata: Abli Mu‘awiyah mengkhabarkan kepada kami,
(beliau berkata) al-A‘mash menceritakan kepada kami, daripada Abd Yahya
Mawla Ali Ja‘dah, daripada Aba Hurayrah, beliau berkata: Aku tidak pernah
melihat Rasulullah SAW mencela suatu makanan, sekiranya baginda ingin
memakannya maka baginda akan memakannya, dan jika baginda tidak ingin
memakannya maka baginda akan diam.®

Selepas itu, Imam Muslim menyebutkan:

A

Terjemahan: Abd Kurayb dan Muhammad bin al-Muthanna telah
menceritakan kepada kami, keduanya berkata: Abla Mu‘awiyah menceritakan
kepada kami, (beliau berkata) daripada al-A‘mash, daripada Abl Hazim,
daripada AbG Hurayrah, daripada Nabi SAW dengan hadith yang sama.?®

Madar sanad bagi hadith ini adalah al-A‘mash atau nama sebenarnya Sulayman bin Mihran.
Beliau merupakan seorang yang thigah thabt, para ulama hadith sepakat dalam
kethigahannya.?® Maka, hadith al-A‘mash termasuk dalam kategori hadith yang pertama yang
dimaksudkan oleh Imam Muslim dalam mugaddimahnya.

Para perawi yang meriwayatkan daripada al-A‘mash adalah Jarir, Zuhayr, Sufyan al-
Thawri, Abi Mu‘awiyah dan mereka adalah tingkatan (tabaqat) yang sama dari sudut hifz

17 Ipid.

18 Jpid.

1 Jpid.

20 yGsuf bin ‘Abd al-Rahman al-Mizzi, Tahdhib al-Kamal fi Asma’ al-Rijal, ed. Bashhar ‘Awwad Ma‘raf
(BeirGit: Mu’assasah al-Risalah, 1980), 12: 76.

dengan periwayatan guru mereka serta bermulazamah dengannya. lbn Abi Khaytham
menyebutkan bahawa:

G5 Ol o etV g ol aal oS5 Lt 05k ame o (o8
Terjemahan: Aku mendengar Yahya bin Ma‘in berkata: Tidak ada seorang pun

yang lebih mengetahui hadith al-A‘mash berbanding Sufyan al-Thawri.?
Ibn AbT Hatim juga berkata:
S5l 1V Ol il 15 (f e
Terjemahan: Aku mendengar ayahku berkata: Murid al-A‘mash yang paling
ahfaz (alim dengan hadith-hadith al-A‘mash) adalah al-Thawri.?

Justeru, untuk melihat keberhasilan metodologi Imam Muslim dalam mengelompokkan
perawi-perawi pada tingkatan tertentu, kajian akan memperincikan terlebih dahulu kredibiliti
setiap perawi bermula dengan sanad hadith pertama sehingga hadith terakhir. Berikut adalah
perincian jarh dan ta‘dil para ulama terhadap setiap perawi di dalam setiap sanad:

Jadual 1.0: Perincian Jarh dan Ta‘dil Perawi-perawi dalam Sanad

Hadith Pertama

Nama Perawi Tarikh Wafat Lafaz Jarh dan Ta‘dil
Yahya bin Yahya 226H Thigah Thabat Imam
Zuhayr bin Harb 234H Thigah Thabat

Ishaq bin Ibrahim 238H Thigah Hafiz Mujtahid
Jarir 188H Thigah Sahih al-Kitab
Al-A‘mash 147H @ 148H Thigah Hafiz

Abl Hazim 100H Thigah

Abu Hurayrah 57H Sahabat

Nabi Muhammad SAW

Hadith Kedua

Nama Perawi Tarikh Wafat Lafaz Jarh dan Ta‘dil

Ahmad bin Yanus 227H Thigah Hafiz

21 ‘Abd al-Rahman bin Ahmad bin Rajab al-Hanbali, Sharh “llal al-Tirmidhi, ed. Nir al-Din ‘Itr (Kaherah: Dar
al-Salam, 2014), 2: 529.
22 pid., 2: 530.

Zuhayr 172H @ 173H @ Thigah Thabat
174H

Al-A‘mash 147H @ 148H Thigah Hafiz

AbU Hazim 100H Thigah

Ab Hurayrah 57H Sahabat

Nabi Muhammad SAW

Hadith Ketiga

Nama Perawi

Tarikh Wafat

Lafaz Jarh dan Ta‘dil

‘Abd bin Humayd 249H Thigah Hafiz

‘Abd al-Razzaq 211H Thigah Hafiz

‘Abd al-Malik bin ‘Amr 204H @ 205H Thigah

‘Amar bin Sa‘ad Abl Dawud | 203H Thigah

Al-Hafart

Sufyan al-Thawrt 161H Thigah Hafiz Fagih ‘Abid Imam Hujjah
Al-A‘mash 147H @ 148H Thigah Hafiz

Abd Hazim 100H Thigah

Ab{ Hurayrah 57H Sahabat

Nabi Muhammad SAW

Hadith Keempat

Nama Perawi

Tarikh Wafat

Lafaz Jarh dan Ta‘dil

Ab{ Bakr bin Abt Shaybah 235H Thigah Hafiz
Abi Kurayb 247H Thigah Hafiz
Muhammad bin al- 252H Thigah Thabat
Muthanna

‘Amr al-Naqid 232H Thigah Hafiz
Abl Mu‘awiyyah 295H Thigah
Al-A'Mash 147H @ 148H Thigah Hafiz
Abl Yahya - Magbdal

Abi Hurayrah 57H Sahabat

Nabi Muhammad SAW

Hadith Kelima

Nama Perawi Tarikh Wafat Lafaz Jarh dan Ta‘dil
Abi Kurayb 247H Thigah Hafiz
Muhammad bin al- 252H Thigah Thabat
Muthanna

Abl Mu‘awiyyah 295H Thigah
Al-A'Mash 147H @ 148H Thigah Hafiz
Abd Hazim 100H Thigah

Ab Hurayrah 57H Sahabat

Nabi Muhammad SAW

Jadual 1.1: Perbandingan Sanad Hadith “Rasulullah Tidak Mencela Makanan”

E?\:ya Zuhayr bin | Ishaq bin Jarir Al- Abi ﬁzlrja ra
- Harb lbrahim A‘mash Hazim y
Yahya h
Ahmadbin | | AL Abii AH\H‘:a .
Yidnus y A‘mash Hazim h y
, ‘Amar bin - _
‘Abdal- | Abdal o g apa [ SUAN gy Y
- Malik bin _ al- . - Hurayra
Razzaq |, Dawud Al- _ | A‘'mash Hazim
Amr _ Thawri h
Hafari
Abd Mu_hamma ‘Amr al- Abu,_ .| Al- Abd
Kuravb d bin al- N3aid Mu‘awiy A‘mash Hurayra
¥ Muthanna q ah h
Abi Mu‘hamma Abul_ Ak Abd
Kuravb d bin al- Mu‘awiy A‘mash Hurayra
¥ Muthanna | ah h

Berdasarkan kepada penelitian terhadap sanad di atas, Imam Muslim telah menjelaskan
bahawa beliau tidak akan melakukan pengulangan hadith melainkan jika terdapat perkara yang
hendak dijelaskan seperti pertambahan (ziyadah) atau berlaku pertentangan (mukhalafah) pada
sanad yang menggambarkan berlakunya kecacatan (‘illah) padanya.

Perkara ini penting kerana jika Imam Muslim hanya meletakkan riwayat Jarir semata-
mata dibimbangi riwayat tersebut akan dianggap sebagai tafarrud. Hal ini kerana, Jarir bukan
murid al-A‘mash yang paling utama sebagaimana yang telah disebutkan sebelum ini.2® Oleh itu,
riwayat Zuhayr didatangkan sebagai penguat kepada riwayat Jarir kerana diriwayatkan dengan
lafaz yang sama. Ini berdasarkan penggunaan kalimah («)?* oleh Imam Muslim ketika
mendatangkan riwayat daripada sanad Zuhayr.

Selepas itu, Imam Muslim mendatangkan pula riwayat daripada Sufyan al-Thawri dan
menunjukkan bahawa riwayat tersebut diriwayatkan secara makna (riwdayah bi al-ma‘na). Beliau
mengisyaratkannya dengan menggunakan perkataan (ss~)?. Sufyan al-Thawri dianggap murid
al-A‘mash yang paling terpercaya dalam periwayatan hadith yang bersumber daripada al-
A‘mash.

Jalur periwayatan Abl Mu‘awiyah daripada al-A‘mash adalah bersandarkan kepada
perawi bernama Abl Yahya Mawla Ali Ja‘dah. Ini menunjukkan perbezaan dengan jalur
periwayatan murid al-A‘mash yang lain kerana sandaran mereka adalah daripada Abl Hazim.

2 |bid., 2: 530.

24 penggunaan lafaz “i” dalam Sahih Muslim menunjukkan bahawa matannya adalah hampir sama
lafaz dengan hadith sebelum.

Penggunaan lafaz (¢s>) menunjukkan bahawa riwayat tersebut diriwayatkan secara makna (riwdayah bi
al-ma‘na).

Al-Daraqutnt memberikan komentar bahawa terdapat kecacatan dalam periwayatan al-
A‘mash daripada Ablu Yahya tersebut. Ini berdasarkan perbandingan yang dilakukan di antara
riwayat Jarir, Zuhayr dan Sufyan al-Thawri terhadap riwayat Abla Mu’awiyah daripada al-A‘mash
yang berbeza antara Abl Hazim dan Abi Yahya.

Hal ini disokong oleh jalur AbG Mu‘awiyah juga daripada al-A‘mash daripada Abd Hazim
yang disebut selepas daripada jalur Abli Mu‘awiyah daripada al-A‘mash daripada Ablu Yahya
dengan lafaz yang sama. Sebagaimana yang telah disebutkan oleh Imam Muslim bahawa
pengulangan hanya akan dilakukan atas beberapa sebab antaranya terdapat pertambahan
(ziyadah) dan menerangkan kecacatan (‘illah) pada sesuatu sanad.? Justeru, hadith dengan jalur
Abl Mu‘awiyah daripada al-A‘mash daripada Abil Yahya dianggap bermasalah kerana berlaku
tafarrud terhadap jalur sanad tersebut.

Penerangan ‘lllat Pada Matan Menurut Imam Muslim

Metodologi penerangan hadith ber‘illah pada aspek matan menurut Imam Muslim tidak popular
dan hampir jarang sekali para ilmuwan hadith yang membincangkan berkenaan aspek ini. Hal ini
kerana, kebanyakan daripada ilmuwan hanya memfokuskan kepada teori hadith pertama adalah
hadith yang paling sahih di sisi beliau. Bahkan, seringkali disebutkan bahawa metodologi Imam
Muslim yang terkenal ialah Jam* al-Turug (mengumpulkan jalur periwayatan), sedangkan tujuan
disebalik pengumpulan tersebut jarang disebut dan dibahaskan.

Melalui penelitian yang dilakukan, Imam Muslim ketika hendak menerangkan kecacatan
(‘illah) pada matan beliau kebiasaannya akan mendahulukan terlebih dahulu hadith-hadith yang
bermasalah atau ber‘llah di awal bab (bab di sisi Imam Muslim). Kemudian, barulah disusuli
dengan hadith-hadith mengikut tingkatan kualiti yang semakin tinggi. Maka, perkara ini
menunjukkan kebijaksanaan dan keanjalan metodologi yang beliau praktikkan ketika menyusun
hadith-hadith dalam karya sahihnya.

Perlu ditegaskan bahawa Imam Muslim memang memasukkan hadith-hadith yang usal
sahihah (hadith utama yang sahih) dan ini merupakan kebanyakan hadith di dalam karya
sahihnya. Kemudian, beliau akan mendatangkan hadith-hadith seterusnya sebagai mutaba‘at
dan shawdhid. Imam Muslim mempunyai dua metodologi untuk menerangkan hadith-hadith
yang mempunyai kecacatan (‘illah).

Metodologi pertama sebagaimana yang telah pengkaji nyatakan pada perbincangan
sebelum ini. Metodologi kedua adalah beliau akan menyebutkan terlebih dahulu di awal bab
hadith yang terdapat pada matannya kecacatan (‘illah) kemudian diikuti dengan hadith-hadith
yang sahih. Imam Muslim telah menegaskan perkara ini (iaitu untuk menerangkan wahm) dan
mengesahkannya di dalam mugaddimah sahihnya. Perkara ini sebagaimana yang telah beliau
sebutkan bahawa:

26 Muslim bin al-Hajjaj AbG al-Husayn al-Naysaburi, al-Musnad al-Sahih al-Mukhtasar bi Nagl al-‘Adl ‘an

‘Adl ila Rasal Allah SAW, 1: 4.

Terjemahan: Dan Insha’Allah kami akan menambahkan syarahan dan
penerangan pada beberapa tempat di dalam kitab ini ketika hendak
menyebutkan tentang hadith-hadith yang mempunyai kecacatan. Apabila
sampai pada tempat-tempat yang memerlukan kepada huraian dan
penjelasan, Insha’Allah.”’

Sebagai contoh, adalah hadith berkenaan seorang sahabat yang mempunyai suara yang
tinggi (lantang) melebihi suara Nabi SAW. Lafaz hadithnya adalah seperti berikut:

Terjemahan: Abu Bakr bin Abi Shaybah menceritakan kepada kami, al-Hasan
bin Mlsa menceritakan kepada kami, Hammad bin Salamah menceritakan
kepada kami, daripada Thabit al-Bunani, daripada Anas bin Malik, dia
menyebutkan bahawa ketika turunnya ayat ini {Wahai orang-orang yang
beriman! Janganlah kamu mengangkat suara kamu melebihi suara Nabi}
sehingga akhir ayat. Thabit bin Qays duduk di rumahnya dan berkata: “Aku
daripada kalangan ahli neraka”. Beliau menjauhkan diri daripada Nabi SAW.
Kemudian, Nabi SAW bertanya kepada Sa‘d bin Mu‘adh: Wahai Abu ‘Umar,
apa keadaan Thabit? sakit?. Sa‘d pun menjawab: Aku jirannya dan aku tidak
mengetahui bahawa beliau sedang sakit. Lalu Sa‘d mendatangi Thabit bin
Qays dan menyebutkan pertanyaan Nabi SAW kepadanya. Thabit menjawab:
“Diturunkan ayat ini (al-Hujrat ayat 2) dan kalian mengetahui bahawa aku
seorang yang mempunyai suara tinggi (lantang) daripada suara Nabi SAW,

27 Muslim bin al-Hajjaj, al-Musnad al-Sahih al-Mukhtasar bi Nagl al-‘Ad! ‘an al-‘Adl ila Rasulillah SAW, ed.
oleh Muhammad Fu’ad ‘Abd al-Baq;i, 1: 7.

maka aku adalah dari kalangan ahli neraka. Lalu Sa‘d menyebutkan
(dialognya dengan Thabit) kepada Nabi SAW. Lalu Nabi SAW bersabda:
“Bahkan dia (Thabit) daripada kalangan ahli syurga”.?®

Kemudian, Imam Muslim mendatangkan pula jalur riwayat daripada Ja‘far bin Sulayman, iaitu:

2 ’.G

céjéuh;uéi&@c&iﬂﬁ:&gé@ﬁ:;j&_ 3 ’;;o,) ."/3

R sis &JE GG s wc& RN 1 Ity -6
:Lii w;: Lgu.dj & s

Terjemahan: Qatan bin Nusayr menceritakan kepada kami, Ja‘far bin
Sulayman menceritakan kepada kami, Thabit menceritakan kepada kami,
daripada Anas bin Malik, dia berkata: Bahawa Thabit bin Qays bin Shammas
Khatib al-Ansar, ketika mana turun ayat ini sepertinya (seakan matan
sebelum) hadith Hammad. Tidak disebutkan pada hadithnya (Ja‘far bin
Sulayman) nama Sa‘d bin Mu‘adh.?

Seterusnya, beliau datangkan lagi jalur riwayat daripada Sulayman bin al-Mughirah seperti
berikut:

Terjemahan: Ahmad bin Sa‘id bin Sahr al-Darimi menceritakan kepadaku,
Habban menceritakan kepada kami, Sulayman al-Mughirah menceritakan
kepada kami, daripada Thabit, daripada Anas, beliau berkata: Ketika turun

ayat “Janganlah kamu mengangkat suara kamu melebihi suara Nabi” (al-
Hujurat: 2). Tidak disebutkan dalam hadith nama Sa‘d bin Mu‘adh.*

Akhir sekali, Imam Muslim menyebutkan pula hadith daripada jalur Sulayman bin Targan al-
Taym1 seperti berikut:

28 Ipid., 1: 110.
2 bid.
30 Ibid.

Terjemahan: Huraym bin ‘Abd al-A‘la al-Asadi menceritakan kepada kami, al-
Mu‘tamir bin Sulayman menceritakan kepada kami, beliau berkata: Aku
mendengar ayahku menyebutkan daripada Thabit, daripada Anas bin Malik,
beliau berkata: Ketika turun ayat ini dan menceritakan hadith tersebut.
Beliau tidak menyebutkan nama Sa‘d bin Mu‘adh, kemudian dia
menambahkan (pada hadith) “kami melihat seorang lelaki daripada kalangan

ahli syurga sedang berjalan di antara kami”.**

Jika diteliti pada kesemua hadith ini madarnya adalah Thabit al-Bunani. Hammad bin
Salamah, Ja‘far bin Sulayman, Sulayman bin al-Mughirah dan al- Sulayman bin Targan al-Taym1
kesemuanya mengambil hadith ini daripada Thabit al-Bunani. Maka dapat disimpulkan bahawa
periwayatan Hammad bin Salamah berbeza dengan periwayatan tiga perawi yang lain iaitu Ja‘far
bin Sulayman, Sulayman bin al-Mughirah dan al- Sulayman bin Targan al-Taymi. Hal ini kerana,
mereka bertiga tidak menyebutkan nama Sa‘d bin Mu‘adh dalam periwayatan mereka. Antara
tiga perawi berikut terdapat Sulayman bin al-Mughirah yang disebutkan oleh Imam al-Bayhaqi
dalam karyanya al-Madhkal bahawa:

sadl 53 xSl oyl 0 2L g2 J6
Terjemahan: Yahya al-Qattan menyebutkan bahawa Athbat al-Nas (murid

yang paling terpercaya) pada (hadith) Thabit ialah Sulayman iaitu anak al-
Mughirah.*?

Bahkan, para mufassirin menyebutkan bahawa ayat 2 surah al-Hujurat ini turun pada
tahun kesembilan hijrah. Setelah diselidiki latar belakang perawi Sa‘d bin Mu‘adh, kajian
mendapati bahawa Sa‘d bin Mu‘adh telah wafat pada tahun kelima hijrah. Hal ini sebagaimana
yang telah disebutkan oleh Imam Ibn Kathir ketika mentafsirkan ayat 2 surah al-Hujurat:

Terjemahan: Ketiga-tiga jalur periwayatan ini (Jalur Ja‘far bin Sulayman,
Sulayman bin al-Mughirah dan al- Sulayman bin Targan al-Taymi) telah
menjadi punca ke‘illahan periwayatan Hammad bin Salamah, di mana hanya
periwayatannya sahaja yang menyebutkan Sa‘d bin Mu‘adh. Sebenarnya,
ketika turunnya ayat ini Sa‘d bin Mu‘adh tidak wujud. Hal ini kerana, beliau
telah meninggal dunia selepas peperangan Bani Qurayzah tahun kelima

31 Ibid., 1: 111.
32 Ahmad bin al-Husayn AbQ Bakr al-Bayhadqi, al-Madkhal ila al-Sunan al-Kubrd, ed. Muhammad Diya’ al-
Rahman al-A‘zami (al-Kuwayt: Dar al-Khulafa’ li al-Kitab al-Islami, t.t), 1: 99.

hijrah. Ayat ini turun pada perwakilan Bani Tamim dan delegasi tersebut
muncul pada tahun ke sembilan hijrah. Allah lebih mengetahui.®

Justeru, kajian melihat metodologi yang kedua ini jarang dibahaskan oleh pengkaji hadith
semasa. Oleh itu, pengkaji membuat kesimpulan bahawa Imam Muslim jika beliau hendak
menerangkan ‘illah dalam matan maka hadith yang ber‘illah akan diletakkan di awal bab (bab di
sisi Imam Muslim). Kemudian, baru akan didatangkan hadith-hadith yang matannya tidak
mempunyai ‘llah.

PERBINCANGAN KAJIAN

Hamzah al-Malyabari antara ulama hadith semasa yang menunjukkan bagaimana praktik Imam
Muslim ketika membahaskan hadith lbn ‘Umar. Imam Muslim menyebutkan di dalam Sahih
Muslim hadith-hadith berkaitan dengan solat di masjid Nabi SAW dengan beberapa
periwayatan.3* Berdasarkan keseluruhan jalur periwayatan, hadith-hadith tersebut hanya
diriwayatkan oleh tiga orang sahabat iaitu Abl Hurayrah, lbn ‘Umar dan Mayminah. Lebih jelas
lagi, setiap jalur periwayatan dapat digambarkan seperti berikut:

Rajah 1.0. Pokok Sanad bagi Jalur Periwayatan Abl Hurayrah

Abt Hurayrah

Ibn Qariz Sa‘id bin al-
Musayyib

Aba Salih | Al-Aghar | I Abii Usamah |

Yahya bin Sa‘id Al-Zuhri

Yahya bin al-Qattan ‘Abd al- Al-Zabid1 Ibn ‘Uyaynah

Wahhab

Ton AbI Thrials Nll¢a111111ad Ma‘mar Zuhayr ‘Amrii
‘Umar Muthanna bin Harb

I ‘Isa | I ‘Abd al-Razzaq ‘
[ ' 1
Muhammad ‘Ubayd Zuhayr Ishaq bin ‘Abd bin Ibn Rafi*
bin Hatim Allah Mansiir Humayd

Imam Muslim

33 Isma‘7l bin ‘Umar bin Kathir al-Qarashi, Tafsir al-Qur’an al-‘Azim, ed. Muhammad Husayn Shams al-Din

(Beirdt: Dar al-Kutub al-‘llmiyyah, 1419H), 7: 342-343.
Muslim bin al-Hajjaj AbG al-Husayn al-Naysabari, “ al-Musnad al-Sahih al-Mukhtasar bi Naql al-‘Adl ‘an
‘Adl ila Rasal Allah SAW, 2: 1012-1014.

34

Jika diperhatikan pada rajah sanad di atas, Hamzah al-Malyabari menyebutkan bahawa Imam
Muslim mendahulukan jalur periwayatan daripada Sa‘ld bin al-Musayyib berbanding jalur
periwayatan ‘Abd Allah bin Ibrahim bin Qariz.* Hal ini kerana Sa‘id bin al-Musayyib lebih
terpercaya (Awthaq) berbanding ‘Abd Allah bin Ibrahim bin Qariz. Berkenaan perkara ini dilihat
Ahmad bin ‘All Manjlayah telah menyebutkan bahawa Sa‘ld bin al-Musayyib paling mengetahui
hadith-hadith Aba Hurayrah.%®

Kemudian, kajian akan beralih pula kepada jalur periwayatan yang bersumberkan
daripada Ibn ‘Umar dan juga Maymunah. Berikut adalah lukisan pokok sanad bagi kedua-dua
jalur periwayatan:

Rajah 1.1. Pokok Sanad bagi Jalur Periwayatan Ibn ‘Umar dan Maymunah

Ibrahim bin ‘Abd Allah
bin Ma‘bad

Al-Layth |
bin Sa‘ad
moad Ayyiib Miisa al- “Ubayd
Juhant Allah bin
‘Umar
Ma‘mar Ibn Abi
Zd'idah
Ibn Abu ‘Abd al- Yahya al-
Numayr Usamah Wahhab Qattan
‘Abd al- Ibrahim Muhamma Abii Bakr Tbn al- Zuhayr
Razzaq bin Miusa d bin ‘Abd bin AbT Muthanni
Allah bin Svaibah
Numayr
Muhammad Qutaybah Ibn Abi
bin Rumh bin Sa‘id ‘Umar

Imam Muslim

Berdasarkan kepada pokok sanad di atas, menurut Hamzah al-Malyabari bahawa Imam
Muslim hendak mengisyaratkan berlakunya percanggahan dalam periwayatan Nafi‘. Maka,
disebabkan faktor percanggahan ini para ulama yang pakar (nuggdd) mengkritik hadith lbn
‘Umar kerana lebih hampir dengan kesilapan berbanding riwayat daripada al-Layth bin Sa‘ad
yang lebih kuat.?” Bahkan, al-Daraqutni mengatakan jalur periwayatan daripada Ayyub, daripada

35 Hamzah ‘Abd Allah al-Malyabari, Ma Hakadha Tiradu Ya Sa‘d al-Ibil (BeirGt: Dar Ibn Hazm, 2004), 65.

36 Ahmad bin ‘Ali Manjayah, Rijal Sahih Muslim, ed. ‘Abd Allah al-Laythi (Beirut: Dar al-Ma‘rifah, 1407), 1:
237.

37 Hamzah ‘Abd Allah al-Malyabari, M@ Hakadha Taradu Ya Sa‘d al-’Ibil, 66.

Nafi‘, daripada lbn ‘Umar tidak sahih (ghayr mahfiiz).3® Begitu juga al-Bukhari yang mentarjih
riwayat al-Layth bin Sa‘ad lebih kuat berbanding riwayat lbn Jurayj ketika menyebutkan hadith
berkenaan kelebihan solat di masjid Nabi SAW.*

Meskipun begitu, masih ada sebahagian ulama yang tidak menerima pandangan yang
dilontarkan Hamzah al-Malyabari. Mengapa perbezaan seperti itu berlaku? Kerana para ulama
berbeza pendekatan dan metodologi dalam menilai sesuatu hadith. Bahkan, kajian mendapati
bahawa perbezaan ijtihad seseorang ulama hadith juga akan memberikan kesan berbeza dalam
penetapan sesuatu status hadith. Oleh itu, kebiasaannya akan dilihat bahawa sebahagian
daripada kalangan ulama hadith akan mensahihkan hadith yang da‘if dan menda‘ifkan hadith
yang sahih di sisi ulama hadith yang lain.

Contohnya, al-Bayhaqt beliau merupakan ulama hadith yang hebat namun ketika beliau
menyatakan sebab-sebab beliau menulis kitab Ma‘rifah al-Sunan wa al-Athar, maka jelas
bahawa terdapat faktor yang menyebabkan beliau sering menghentam Aba Ja‘far al-Tahawi.
Menurut al-Bayhaqi, Abu Ja‘far al-Tahawi sering melemahkan hadith-hadith yang sahih di sisi
ulama hadith apabila hadith tersebut tidak seiring dan tidak menyebelahi mazhabnya iaitu
mazhab hanafl. Lebih parah lagi, AbG Ja‘far al-Tahawi juga kerap mensahihkan hadith-hadith
yang lemah di sisi ulama hadith.*

Maka pertembungan tersebut terjadi disebabkan faktor metodologi yang lebih melihat
kepada kecenderungan mazhab figh dalam mensahihkan dan menda‘ifkan sesuatu hadith.
Tujuan al-Bayhaqi mengarang karya Marifah al-Sunan wa al-Athdr adalah untuk mengeluarkan
hadith-hadith yang menjadi hujah oleh Imam al-Shafi‘l sama ada boleh diterima hadith tersebut
ataupun tidak boleh diterima.** Begitu juga yang berlaku dengan Rabi‘ al-Madkhali dan Hamzah
al-Malyabari di mana pertembungan yang berlaku di antara mereka adalah disebabkan
berbezanya metodologi kritik hadith masing-masing.

Rabi’ al-Madkhali adalah lebih cenderung mengikuti ulama-ulama dalam kalangan
muta’akhirin®?. Oleh itu, beliau lebih banyak mengesyorkan penuntut ilmu untuk menguasai
karya-karya mereka. Rabi’ al-Madkhali pernah mengesyorkan kepada pelajar di Mekah untuk
membaca karya Imam lbn Hajar al-‘Asqalant iaitu Nuzhah al-Nazar sebagai permulaan.
Kemudian, beliau mencadangkan beberapa kitab lain antaranya adalah karya gurunya Shaykh
Hafiz bin Ahmad al-Hakamt yang berjudul Dalil Arbab al-Falah li Tahqgig Fann al-Istilah.*® Kedua-

38 Abu al-Hasan ‘All bin ‘Umar, al-‘llal al-Waridah fi al-Ahadith al-Nabawiyyah, ed. Mahfiz al-Rahman

Zayn Allah al-Salafi (al-Riyad: Dar al-Taybah, 1985), 9: 49.

Muhammad bin Isma‘ll al-Bukhari, al-Tarikh al-Kabir (Hayderabad: Da’irah al-Ma‘arif al-‘Uthmaniyyah,

t.t), 1: 302.

40 Abid Bakr Ahmad bin al-Husayn al-Bayhaqi, Ma‘rifah al-Sunan wa al-Athar, ed. oleh ‘Abd al-Mu‘tT Amin
Qal‘aji (al-Qahirah: Dar al-wafa’, 1991), 1: 219.

41 Ibid.

42 Istilah muta’akhirin merujuk kepada ahli hadith yang berada pada pasca riwdyah. Pasca ini kira-kira

pada abad kelima hijrah, fokus ahli hadith pada masa itu bukan lagi penapisan riwayat akan tetapi

pemeliharaan khazanah hadith yang diwariskan oleh ahli hadith sebelumnya (Umar Muhammad Noor,

2016).

Boleh lihat contoh penulisan yang dilakukan oleh Hafiz bin Ahmad bin ‘AlT al-Hakami, Dalil Arbab al-

Falah li Tahqgiq Fann al-Istilah, ed. oleh Khalid bin Qasim al-Radadi (Jeddah: Dar al-Minh3j, t.t), 5.

39

43

duanya adalah daripada kalangan ulama yang menggunakan metodologi muta’akhirin dalam
penulisan mereka terhadap ilmu hadith.

Sebaliknya, Hamzah al-Malyabari yang dilihat lebih cenderung kepada metodologi ulama
mutaqaddimin dalam menilai sesuatu hadith. Bahkan, beliau antara tokoh popular dalam usaha
mengembalikan semula metodologi mutaqaddimin dalam penta‘lilan dan pentashihan sesuatu
hadith atau aliran ini lebih terkenal dengan nama lhya’ Manhaj al-Mutagaddimin. Disebabkan
ini beliau mendapat tentangan hebat daripada Rabi’ al-Madkhali dan pengikut-pengikutnya. Jika
diteliti daripada sudut sejarah, penamaan seperti ini belum pernah dilakukan. Meskipun begitu
pembaharuan ini merupakan satu bentuk usaha bagi menghidupkan kembali metodologi ahli
hadith klasik zaman periwayatan iaitu sebelum abad kelima hijrah.*

Menganalisis isu ini dengan lebih terperinci, kajian menyimpulkan bahawa hujah
Hamzah al-Malyabari dalam menta‘lilkan hadith Ibn ‘Umar ini adalah lebih kuat dan hampir
dengan ketepatan. Hal ini disebabkan Imam Muslim merupakan ulama daripada kalangan
mutaqgaddimin dan apabila hendak berinteraksi dengan hadith-hadith Sahih Muslim adalah lebih
tepat dengan mengkaji dari perspektif serta sudut pandang Imam Muslim. Lebih-lebih lagi beliau
meletakkan panduan penulisan beliau dalam mugaddimahnya. Perkara ini terbukti disebutkan
secara jelas oleh beliau dalam mugaddimahnya iaitu “Dan kami akan menambah -insyaAllah-
syarahan dan penjelasan pada tempat-tempat tertentu dalam kitab ini ketika hendak
menyebutkan hadith-hadith yang berillat.** Bahkan, Ibn Hajar al-‘Asqalani menyebutkan bahawa
penilaian dan penelitian para ulama mutaqgaddimin adalah lebih kuat serta penetapan mereka
lebih sahih serta mereka lebih terkehadapan dalam perkara ini.*® Kemudian, panduan ini
diaplikasikan oleh Hamzah al-Malyabari dalam penulisan-penulisannya berkenaan metodologi
Imam Muslim, khususnya dalam ‘Abqgariyyah al-lmam Muslim fi Tartib Ahadith Musnadihi al-
Sahih. Misalnya, pada hadith lbn ‘Umar yang menyebutkan berkenaan kelebihan solat dalam
masjid Nabi SAW yang telah dibahaskan di atas. Apabila beliau melihat terlalu banyak hadith-
hadith yang dida‘ifkan oleh para pakar mutaqaddimin telah disahihkan oleh muta’akhirin begitu
juga sebaliknya. Justeru, Hamzah al-Malyabari berasa perlu untuk mengembalikan semula
metodologi ulama mutaqgaddimin dalam mensahihkan dan menta‘lilkan hadith-hadith Nabi
SAW.

KESIMPULAN

Salah satu metodologi penyusunan hadith-hadith Sahih Muslim yang perlu diberi perhatian ialah
Imam Muslim apabila hendak menerangkan ‘illah pada matan maka beliau akan mendahulukan
yang ber‘illah atau bermasalah terlebih dahulu. Kemudian, disusuli dengan hadis-hadis yang
lebih kuat. Daripada perbincangan yang telah dibahaskan, hujah yang dikemukakan oleh

4 Umar Muhammad Noor, “Aliran Kritik Hadith Semasa: Analisis Metode Kritik Abu Ishaq al-Huwayni,
Mahmud Sa‘id Mamduh dan Hamzah al-Malyabari” (tesis kedoktoran, Universiti Malaya, 2018), 77-78.

4 Muslim bin al-Hajjaj, al-Musnad al-Sahih al-Mukhtasar bi Naqgl al-‘Ad! ‘an al-‘Adl ila Rasdlillah SAW, 1:
7.

4 Ahmad bin ‘All bin Hajar al-‘Asqalani, al-Nukat ‘ala Ibn al-Salah, ed. Rab1’ bin Hadi ‘Umayr al-Madkhali
(al-Riyad: Dar al-Rayah, 1994), 2: 726.

Hamzah al-Malyabari mempunyai logik dan selari dengan kehendak Imam Muslim dalam
mugaddimahnya.

Lebih utama, jika metodologi ini dapat diketahui dengan jelas maka sedikit sebanyak
akan membantu menjawab persoalan yang timbul dalam kalangan masyarakat yang
mengatakan bahawa Imam Muslim meriwayatkan hadith-hadith yang da‘if ke dalam sahihnya.
Sedangkan, hadith ‘usdl dalam Sahih Muslim adalah sahih, manakala hadith-hadith yang
dijadikan sokongan (mutaba‘ah & shawdahid) boleh mempunyai pelbagai status sama ada sahih,
hasan dan da‘if. Oleh itu, memahami metodologi para ulama dalam penulisan mereka begitu
penting agar salah faham terhadap penulisan mereka tidak berlaku.

